
Սկլեռոդերմա
Տարբերակ 2016

 1. Ի՞նչ է սկլերոդերման: 

 1.1 Ի՞նչ է սա: 
"Սկլերոդերմա" անունը ունի հունական ծագում և թարգմանաբար
նշանակում է "կոշտ մաշկ": Այս հիվանդության ժամանակ մաշկը
դառնում է պինդ և փայլուն: Տարբերվում է սկլերոդերմայի 2 տեսակ`
լոկալիզացված և համակարգային:
Լոկալիզացված սկլերոդերմայի դեպքում ախտահարվում են մաշկը
և մաշկի տակ տեղեկայված հյուսվածքները: Նաև կարող են
ախտահարվել աչքերը `հանգեցնելով ուվեիտի, և հոդերը `
հանգեցնելով արթրիտի: Ախտահարումը կարող է արտահայտվել
բծերի (մորֆեա) կամ ժապավենի տեսքով (գծային սկլերոդերմա):
Համակարգային սկլերոդերմայի դեպքում պրոցեսը տարածվում է և
ընդգրկում ոչ միայն մաշկը, այլ նաև ներքին օրգանները:

 1.2 Որքա՞ն հաճախ է հանդիպում այս հիվանդությունը:  
Սկլերոդերման հազվադեպ հանդիպող հիվանդություններից է: Ամեն
տարի առավելագույնը գրանցվում է 3 նոր դեպք յուրաքանչյուր
100000 բնակչի հաշվով: Լոկալիզացված սկլերոդերման
ամենահաճախ հանդիպող ձևն է երեխաների մոտ և հիմնականում
հանդիպում է աղջիկների մոտ: Սկլերոդերմայով հիվանդ երեխաների
ընդհամենը 10 % -ի մոտ է գրանցվում համակարգային սկլերոդերմա:

 1.3 Որո՞ն ք են հիվանդության առաջացման պատճառները: 
Սկլերոդերման բորբոքային հիվանդություն է, սակայն բորբոքման
պատճառները դեռևս բացահայտված չեն: Հավանաբար այն

աուտոիմուն հիվանդություն է, որը նշանակում է , որ երեխայի
իմունային համակարգը գործում է սեփական օրգանիզմի դեմ:
Բորբոքման հետևանքով առաջանում է այտուց, տենդ և ֆիբրոզ
հյուսվածքի գերարտադրություն:

 1.4 Այս հիվանդությունը ժառանգակա՞ն է։ 
Ներկայումս բացակայում են վկայություններ սկլերոդերմայի
գենետիկ փոխանցվելու մասին, թեև հայտնի են մի քանի դեպքեր,
երբ հիվանդությունը զարգացել է նույն ընտանիքի մի քանի
անդամների մոտ:

 1.5 Հնարավո՞ր է կանխել դրա զարգացումը։ 
Ներկայումս գոյություն չունի որևէ կանխարգելիչ միջոց այս
հիվանդությամ դեմ: Սա նշանակում է , որ ծնողներն և հիվանդները
չեն կարող կանխել այս հիվանդության զարգացման սկիզբը:

 1.6 Հիվանդությունը վարակի՞չ է։ 
Ոչ: Չի բացառվում, որ որոշ ինֆեկցիաներ կարող են խթանել
հիվանդության սկիզբը, սակայն հիվանդությունը ինքը չունի
ինֆեկցիոն ծագում և չկա կարիք մեկուսացնել սկլերոդերմայով
հիվանդ երեխաներին:

